Vergilius, Aeneis VI. 601-622.

quid memorem Lapithas, Ixiona Pirithoumque?

quos super atra silex iam iam lapsura cadentique

imminet adsimilis ; lucent genialibus altis

aurea fulcra toris, epulaeque ante ora paratae

regifico luxu ; Furiarum maxima iuxta

accubat et manibus prohibet contingere mensas,

exsurgitque facem attollens atque intonat ore.

saxum ingens voluunt alii, radiisque rotarum

districti pendent : sedet aeternumque sedebit

infelix Theseus ;

Thesea Pirithous non tam sensisset amicum,
si non infernas vivus adisset aquas.

(Ovidius, Tristic 1.5.19-20)

infernis neque enim tenebris Diana pudicum
liberat Hippolytum,

nec Lethaea valet Theseus abrumpere caro
vincula Pirithoo.

Phlegyasque miserrimus omnis

admonet et magna testatur voce per umbras :
“discite iustitiam moniti et non temnere divos.”

vendidit hic auro patriam dominumque potentem

imposuit ; fixit leges pretio atque refixit ;

hic thalamum invasit natae vetitosque hymenaeos :

te viridis Python Thebanaque mater ovantem
horruit in pharetris, ultrix tibi torva Megaera
feiunum Phlegyan subter cava saxa iacentem
aeterno premit accubitu dapibusque profanis
instimulat, . .

tamque domos mensasque petunt ; discumbitur altis

porticibus ; sua cuique furens festinaque coniunx

adiacet, inferni qualis sub nocte barathri

adcubat attonitum Phlegyan et Thesea iuxta

Tisiphone saevasque dapes et pocula libat

(tormenti genus) et nigris amplectitur hydris.
[ & O R TR IR D" iE v HH I 19 $E
Q0% WRERO Y iy SR IEHEE Y W RF O REN®
LR OEHESRECRKOK Hatro N A% 1 N K
VRNV R QENEINT NN RARNE SR #HE &
AKNEDN—REQ | Elie— BiIX
MESO 2P RV |

(Valerius Flaccus, Argonautica 11,190-5)

quid memorem Lapithas, Ixiona Pirithoumque?
saxum ingens voluunt alii, radiisque rotarum
districti pendent : sedet aeternumque sedebit
infelix Theseus ; Phlegyasque miserrimus omnis
admonet et magna testatur voce per umbras :
“discite iustitiam moniti et non temnere divos.”
quo super atra silex iam iam lapsura cadentique
imminet adsimilis ; lucent genialibus altis

aurea fulcra toris, epulaeque ante ora paratae
regifico luxu ; Furiarum maxima iuxta

accubat et manibus prohibet contingere mensas,
exsurgitque facem attollens atque intonat ore.

